
ТӖРРИСЕМПЕ ПУКАНИЙӖСЕМ 
Г Е Р М А Н И Е ТЕ ҪИТЁҪ 

ТАТЬЯНА Шаркова унерҫӗ тата ун алли 
витӗр тухнӑ чӑваш тӗррисемпе пуканийӗсем 
пирки хамӑр вулакансене пӗр хут ҫеҫ мар 
каласа кӑтартнӑ. Ун пирки ҫӗнӗрен калаҫу 
пуҫарма тепӗр сӑлтав тупӑнчӗ: ҫак кунсенче 
Татьяна Мускавран таврӑнчӗ. Унта, тӗрӗсрех, 
тӗп хулари декоративлӑ прикладной тата 
халӑх искусствисен музейӗнче унӑн ятарлӑ 
куравӗ иртрӗ. 

Унта 80 яхӑн ӗҫ тӑратнисӗр пуҫне, хӑйӗн 
коллекцийӗнчи халӑх тумӗн хатӗрӗсене -
масмак, сурпан, кӗпе тата ытти те - илсе 
кайнӑ. Ҫавӑн пекех хӑй вӑхӑтӗнче Татьяна 
пирки укернӗ "Тӗнче тӑршшӗ сурпан сарнӑ 
пулӑттӑм" /"Вышила бы на весь мир узор"/, 
"Иероглифы Тора", "Из вьюги я вышла" 
видеофильмсемпе паллаштарнӑ. Унсӑр пуҫне 
кунтах художницӑн "Три солнца Татьяны 
Шарковой" альбом-каталогӗн, чӑваш тумлӗ 
пуканесен открыткисен пуххин презентацийӗ 
те иртнӗ. 

Курава уҫма вара Раҫҫей халӑх худож
нике, Раҫҫей Федерацийӗн И.Репин ячӗллӗ 
патшалӑх преми лауреачӗ Г.В.Ларишев, Рас
сей Художниксен союзӗн, асӑннӑ музей 
ӗҫченӗсем, студентсем хутшӑннӑ. Мускаври 

чӑваш хорӗ, ЧР тава тивӗҫлӗ артистки Елена 
Соловьева чӑваш халӑх юрри-кӗввипе пал-
лаштарнӑ. 

Халӗ ҫаксем хыҫа юлнӑ ӗнтӗ. Курав пирки 
Татьяна Васильевна ҫапла пӗлтерчӗ: 

- Мускав ҫыннисем, хӑнисем чӑваш 
искусствипе паллашма тур килнӗшӗн савӑн-
са пӗлтереҫҫӗ. Ҫак музей 25 ҫул ӗҫлет. Унта 
ҫӗршыври тӗрлӗ халӑхӑн авалхи савӑт-сапи, 
тумӗ, ытти те упранаҫҫӗ. Ман куравпа 
юнашарти залсенче Леонид Утесов юрӑҫпа 
Мария Миронова актрисӑн коллекцийӗсенчи 
фарфор хатӗрсене вырнаҫтарнӑччӗ. 

Татьянӑн тӗп хулари куравне Германии 
Раҫҫейри посолӗ те ҫитсе курнӑ. Пирӗн 
ӳнерҫӗн искусстви чӑннипех кӑсӑклантарнӑ 
ӑна. Ҫакӑн хыҫҫӑн вӑл Шарковӑн ӗҫӗсен 
куравне Германии Мускаври посольствин 
шкулӗнче йӗркелеме сӗнӳ панӑ. Татьяна та 
хирӗҫ мар. Курав кӑҫалхи авӑн-юпа уйӑхӗ-
сенче иртмелле. Ун хыҫҫӑн Германире те 
ятарлӑ курав йӗркелесси пирки калаҫу 
пулнӑ. 

Н а д е ж д а С М И Р Н О В А . 
•ТАТЬЯНА ШАРКОВА /ВАРРИНЧИ/ МУСКАВРИ 

